
				এই পাতাটির মুদ্রণ সংশোধন করা প্রয়োজন। 
দু্যমৎসেন
রাজ্যশাসন করিতে লাগিলেন । বৃদ্ধ বয়সে পুত্রকে রাজ্যভার অর্পণ করিয়া ইনি অবশিষ্ট জীবন ধৰ্ম্মকৰ্ম্মে নিযুক্ত করেন। (মহা)
দ্রুপদ—পাঞ্চলের নরপতিবিশেষ ।
পৃষতরাজ ইহঁার পিতা ছিলেন। বাল্যকালে ইনি পিতার সহিত পিতৃসথা ভরদ্বাজ ঋষির আশ্রমে গমন করিতেন । তথায় ভরদ্বাজ তনয় দ্রোণের সহিত ইনি ক্রেীড়া ও অধ্যয়ন করিতেন। পরে অগ্নিবেশের নিকট উভয়েই অস্ত্র শস্ত্র শিক্ষা প্রাপ্ত হন। ক্রমে সমবয়স্ক দ্রোণের সহিত ইহঁার বন্ধুত্ব স্থাপিত হইল।
পিতার মৃত্যুর পর দ্রুপদ পাঞ্চtলের রাজা হইলেন। বহুবর্ষ পরে দ্রোণ ইহঁার নিকট উপস্থিত হইয়া পূৰ্ব্ব-বন্ধুত্বের উল্লেখ করিলে, ইনি তাহাকে , অবজ্ঞা পূৰ্ব্বক প্রত্যাখ্যান করেন। পূৰ্ব্বসখার বিরুদ্ধে নিজে অস্ত্র ধারণ না করিয়া তিনি কৌরব ও পাণ্ডব বালকদিগের শিক্ষক হইয়া, গুরুদক্ষিণ স্বরূপ সমরে দ্রুপদেয় পরাজয় বাঞ্ছা
করেন ।
কুরুপাণ্ডব বালকগণ কৃতাস্ত্র হইয়া পাঞ্চাল রাজধানী অবরোধ করিলে, দ্রুপদ সমস্ত্রর প্রবৃত্ত হইলেন । অন্য সকলকে পরাজিত দর্শনে অর্জুন
[ ১২১ ]
ক্রেপদ
যুদ্ধার্থ উপস্থিত হইলে, ইনি পরাস্ত ও বন্দী হইলেন। তৎপরে দ্রোণের নিকট নীত হইলে, তিনি ইহঁাকে পাঞ্চাল রাজ্যের দক্ষিণাংশ প্রদান পূৰ্ব্বক, উত্তরাংশ স্বয়ং লইলেন।
অতঃপর দ্রুপদ কাম্পিল্য নগরে রাজধানী স্থাপন পূর্বক দীনচিত্তে সময় অতিবাহিত করিতে লাগিলেন। দ্রোণের প্রতিহিংসা লইবার জন্য ইহঁার মন অস্থির হইল । পুত্রেষ্ঠি যজ্ঞের আয়োজন করিয়া, দ্রোণবধকরণে সমর্থ পুত্রের জন্য চেষ্টত হইলেন। কথিত আছে যে সেই যজ্ঞে ধৃষ্টদ্যুম্ন নামে পুত্র এবং কৃষ্ণ নামী কন্যার উৎপত্তি হয় । শিখণ্ডী নামে ইহঁার আর একটা পুত্র জন্ম গ্রহণ করে ।
দ্রুপদ অৰ্জ্জুনকে কন্যারত্ব দান করিবার বাসনা করিলেন । কিন্তু জতুগৃহ দাহের পর পাণ্ডবদিগের কোন সংবাদ না পাইয়া ইনি লক্ষ্যবেধ পণে দ্রৌপদীর বিবাহ ঘোষণ করিলেন । লক্ষ্যবিদ্ধ করিবার ধনু অৰ্জুনের স্তায় বীরের উপযুক্ত অতিশয় দৃঢ় করা হইল। এই বিবাহ উপলক্ষে নানাদিগেদশ হইতে রাজপুত্ৰগণ পাঞ্চালে সমবেত হইলেন। লক্ষ্য অন্য কেহ বিদ্ধ করিতে অসমর্থ হইলে, ছদ্মবেশধারী অর্জুন তাহ ভেদ

